Na osnovu člana 14. Zakona o koncesijama ("Službene novine Bosansko-podrinjskog kantona Goražde", broj: 5/03) i Odluke Vlade Bosansko-podrinjskog kantona Goražde broj: 03-17-544/12 od 27.04.2012. godine, Ministarstvo za privredu Bosansko-podrinjskog kantona Goražde raspisuje:

JAVNI KONKURS

za prikupljanje ponuda za dodjelu koncesije za projektovanje, izgradnju,  korištenje i prijenos MHE „Kosova“ na Kosovskoj rijeci,  na području općine Foča- Ustikolina

I  Predmet koncesije
Predmet koncesije je projektovanje, izgradnja, korištenje i prijenos MHE „Kosova“ na Kosovskoj rijeci,  na području općine Foča- Ustikolina,  kako slijedi:

· MHE "Kosova", Kosovska rijeka , općina Foča-Ustikolina

Protočno postrojenje instalisane snage 380 kW 

Moguća godišnja proizvodnja 1710 MWh

II  Pravo učešća 
Pravo učešća na ovom Javnom konkursu pod jednakim uslovima imaju domaća i strana pravna lica, osnovana ili registrovana u skladu sa zakonima Federacije Bosne i Hercegovine.
III  Način pripremanja ponude

Koncesor je pripremio tendersku dokumentaciju na osnovu „Hidroenergetskog iskorištenja Kosovske rijeke, MHE „Kosova“- Idejno rješenje, urađene od strane privrednog društva „ES HYDROTECHNICS“ d.o.o. Sarajevo, aprila 2012. godine, koja sadrži minimalne podatke o koncesiji i uslove pod kojima se koncesija može dodijeliti.

Koncesionar koji bude odabran kao najpovoljniji ponuđač i sa kojim će Vlada Bosansko-podrinjskog kantona Goražde potpisati koncesioni ugovor, u toku realizacije Idejnog i Glavnog projekta, dužan je vršiti hidrološka mjerenja na predviđenim profilima iz Studije, radi dobivanja stvarnih i realnih parametara neophodnih za izradu Glavnog projekta.

IV  Studija o opravdanosti i Idejni projekat

 Ponuđač je obavezan izraditi i uz ponudu dostaviti Studiju o ekonomskoj opravdanosti koncesije, Studiju procjene utjecaja na okoliš i Idejni projekat za MHE.

U navedenim Studijama i Idejnom projektu trebaju biti definisani svi tehnički parametri i data procjena cijene koštanja objekata uz obavezu iskazivanja specifičnih investicija u KM/kW te KM/kWh i proračun opravdanosti građenja MHE uvažavajući i cijene kWh utvrđene Uredbom o korištenju obnovljivih izvora energije i kogeneracije ("Službene novine FBiH", broj:36/10).

V   Potrebna dokumentacija uz ponudu

Ponuda treba da sadrži:

· naziv i adresu ponuđača,

· ovjeren izvod iz sudskog registra, sa dokazom o registraciji predmetne djelatnosti,

· referenc listu,

· ovjeren originalni primjerak ponude koji sadrži:

a) opciju ponude 
b) iznos tekuće koncesione naknade u % od ukupnog godišnjeg prihoda ostvarenog od prodaje električne energije, 

c)  uslove plaćanja i

d) rok valjanosti ponude 

· ovjeren spisak stalno zaposlenih u firmi ponuđača od strane Poreske uprave,

· dokaz o uredno izmirenim porezima i doprinosima,

· bilans stanja i bilans uspjeha,

· bankovnu garanciju naplativu na ime davaoca koncesije na iznos od 10.000,00 KM po  ponuđenoj MHE sa rokom važenja 30 (trideset) dana duže od opcije ponude,  koja se vraća neuspješnim ponuđačima. Ponuđač koji bude odabran kao koncesionar dužan je prilikom potpisivanja ugovora priložiti garanciju za dobro obavljen posao na iznos od 20.000,00 KM  na ugovoreni period za realizaciju Projekta

· drugu dokumentaciju koju ponuđači smatraju bitnom.

VI   Kriteriji za ocjenjivanje ponuda 
   1.  Iznos naknada za korištenje koncesije

                  (max 100 bodova)

    Koncesiona naknada sastoji se od:

a) jednokratne koncesione naknade (JKN) koja ne može biti manja od 1,5 % od ukupne vrijednosti investicije koja se planira realizirati 

b) tekuće koncesione naknade (TKN), koja se sastoji od %  ukupnog godišnjeg prihoda ostvarenog od prodaje električne energije, a koja ne može biti manja od 7 % od ukupnog godišnjeg prihoda ostvarenog od prodaje električne energije i od ostvarene godišnje dobiti u iznosu od ___________%. 

Najpovoljniji ponuđač po ovom kriteriju dobija maksimalnih 100 bodova.

Svaki naredni ponuđač sa manjim iznosom naknada dobija  proporcionalno manje bodova.    

2. Uticaj koncesije na razvoj privrede područja na kojima se koncesija treba realizovati                                  

                                 (max 90 bodova)

Navesti broj radnika koji će biti stalno uposleni pri izgradnji MHE i broj radnika nakon završetka investicije u postupku vođenja i održavanja objekata.

Navesti prateću investiciju koju bi realizovali ponuđači a koja nije vezana za MHE (infrastruktura područja ili neka druga privredna aktivnost) i predviđena sredstva ulaganja u istu.

Najpovoljniji ponuđač po ovom kriteriju dobija maksimalnih 90 bodova.

Svaka naredna ponuda nepovoljnija dobija proporcionalno manji broj bodova.

3. Ponuđena moguća godišnja proizvodnja i povoljniji specifični koeficijent                                                                                       

                                                                                                             (max 80 bodova) 

Najpovoljniji ponuđač po ovom kriteriju dobija maksimalnih 80 bodova.

Svaka naredna ponuda nepovoljnija dobija proporcionalno manji broj bodova.

4. Nabavka opreme za MHE  od domaćih kompanija  kao i izvođača radova kako lokalnih tako i BH kompanija na izgradnji i montaži objekata 

                                                                                                         (max 70 bodova)

Najpovoljniji ponuđač po ovom kriteriju dobija maksimalnih 70 bodova.

Svaka naredna ponuda nepovoljnija dobija proporcionalno manji broj bodova.

VII   Vrijeme na koje se daje koncesija

Vrijeme na koje se daje koncesija je 30 (trideset) godina, računajući početak koncesije od dana komercijalnog pogona MHE.

VIII   Preuzimanje tenderske dokumentacije

Tenderska dokumentacija se može preuzeti svakim radnim danom od 09,00 do 15,00 sati u prostorijama Ministarstva za privredu Bosansko-podrinjskog kantona Goražde.

Preuzimanje tenderske dokumentacije vrši se uz prezentaciju dokaza o uplati naknade za učešće na Javnom konkursu u iznosu od 100,00 KM, bez prava povrata, koju je ponuđač dužan uplatiti na žiro račun Budžeta Kantona broj: 1327310410293154, vrsta prihoda 722 631, otvoren kod NLB Tuzlanska banka  - filijala Goražde.

Bosansko-podrinjski kanton Goražde ne snosi nikakve troškove bilo kojeg učesnika u postupku javnog nadmetanja koji su nastali prije sklapanja ugovora sa odabranim ponuđačem. Novčana sredstva koja se uplaćuju kao uslov za učestvovanje na javnom konkursu su nepovratna i ne umanjuju se od konačne cijene ponude koja bude odabrana.

IX  Rok za dostavljanje ponuda

Rok za dostavljanje ponuda je 30  (trideset) dana računajući od dana objavljivanja ovog Javnog konkursa.

Ponude podnesene poslije ovog roka neće biti razmatrane i vratiće se neotvorene na adresu ponuđača.

Strani ponuđači dužni su ponudu dostaviti i na jednom od službenih jezika Bosne i Hercegovine.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                 

Zapečaćene ponude dostaviti na adresu Ministarstva za privredu Bosansko-podrinjskog kantona Goražde, ul. M. Tita br. 13, Goražde, sa naznakom "Ponuda za dodjelu koncesije za izgradnju MHE „Kosova“na Kosovskoj  rijeci, općina Foča-Ustikolina", NE OTVARAJ! Na zapečaćenoj ponudi mora biti naznačen naziv i adresa ponuđača, podaci o ovlaštenom kontakt licu i njegovom broju telefona. 

X  Otvaranje ponuda

O javnom otvaranju pristiglih ponuda blagovremeno će se obavijestiti svi ponuđači. Postupak otvaranja ponuda izvršit će se i u slučaju ako je po oglasu o javnom konkursu pristigla samo jedna ponuda. Neblagovremene ili nepotpune ponude će se odbaciti.

Javnom otvaranju ponuda mogu prisustvovati ovlašteni predstavnici zainteresovanih ponuđača uz prezentiranje pismenog ovlaštenja.

Sve pristigle ponude će procjenjivati konkursna komisija i predložiti najpovoljniju ponudu na osnovu vrednovanja posebnih kriterija.
Sve dodatne informacije u vezi sa ovim Javnim konkursom mogu se dobiti u Ministarstvu za privredu Bosansko-podrinjskog kantona Goražde, na telefon 038 228 640 i 038 228 256, fax 038 228 256.
                                                                                                         M I N I S T A R

                                                                                                  Hodović Emir, dipl.pravnik

